OPWINDING VIR SUID-
AFRIKA LE VOOR

BRAAM HANEKOM

Ons het verneem dat verskeie koalisies in die land gevorm is en

so ook het nuwe plaaslike rade aan bewind gekom. Dit bevestig
dat niks vir ewig dieselfde bly nie. Veral nie in die politiek nie. 'n
Interessante en opwindende tyd [é vir Suid-Afrika voor die deur.

Intussen wens ons al ons lesers en vennote ‘n baie
geseénde en gesonde Kerstyd toe. Mag dit ‘n tyd van rus
en vernuwing vir elkeen wees. Mag die hoop groei en
energievlakke herstel word sodat ons met nuwe ywer ons
onderskeie roepings kan uitleef!

ife
r’éENTRUM VIR PUBLIEKE GETUIENIS

INHOUD

Direkteursbrief = Bl. 1

Sosiale Kohesie in SA « Bl. 2

Oplossing vir Haweloses ¢« Bl. 3

Terugvoer oor De Hoop * Bl. 4

Leersentrum vat Hande met
Musiekskool « Bl. 5

COP26 + Bl. 6

Kommer oor Plaaslike
Regerings * Bl. 7

UIT DIE DIREKTEUR SE PEN

Ons kyk terug na die plaaslike verkiesings. Waarom stem mense moeilik oor
kleurgrense?

‘n Paar weke voor die plaaslike verkiesings sit ek in ‘n ekumeniese vergadering waar al die verskillende

rasse van ons land verteenwoordig is. Ek ken die kollegas goed. Ons kom al 'n lang pad saam en vertrou

mekaar se bonafides. Met die verkiesing op hande waag ek toe met vrymoedigheid die volgende vraag:

"Waarom sal mense wat in soveel ellende verkeer, steeds vir hul

swart, onbevoegde en korrupte rasgenote stem?"

Die antwoord kom blitsvinnig: "Vanweé apartheid." As jy vir soveel jare vir mense beveel het om binne
hulle boksies te bly en te dink, is dit baie moeilik om nou te verwag dat hulle ewe skielik oor dieselfde

grense wat ons geskep het, sal stem.

Die gesprek vloei egter gemaklik verder en talle voorbeelde word aangehaal van hoe sleg witmense

teenoor swartmense opgetree het. Dis toe dat ek weer inspring.

"Nee, dit was nie 'witmense' wat so met swartmense gemaak het nie. Dit was 'mense’ wat op
onmenswaardige wyses met ander mense gehandel het. Dit is wat mense soms doen. Kyk na die Hutu's en
Tutsi's, Katolieke en Protestante, Moslems en Christene en les bes, wat die Engelse met die Afrikaner se
vroue en kinders gedoen het. Mense doen dit en dit gebeur vandag nog. Ons sal die rassistiese narratief

moet verander."

Daar was stilte en toe waardering. Almal was dit eens dat hierdie storie en perspektief veel wyer in Suid-

Afrika vertel moet word.

Braam Hanekom | November 2021

Atlantis, Piketberg en Klerksdorp

WENK: Moenie dink dat jy die land hoef te red nie. Sit maar net in geloof die een
baksteentjie neer wat jy geroep word om neer te sit. Die Here bou self die huis.

Hier by die Sentrum vir Publieke Getuienis raak ons al meer
oortuig daarvan dat min van ons pogings om die sosiaal-
maatskaplike uitdagings van ons dag aan te spreek, suksesvol sal
wees indien ons nie eers daarin slaag om die sosiale kohesie in

ons samelewing te bevorder nie.

Daarom het ons voortdurende ywer om met ons
#100DorpeDialoog-projek mure tussen gemeenskappe af te
breek. Die afgelope kwartaal het ons Piketberg, Atlantis en

Klerksdorp besoek.
Telkens word ons deur die volgende getref:

e Bekommernisse oor ons jeug in alle gemeenskappe. Ons tref
dit op elke dorp aan.

e Die gebrek aan vertroue. Mense wantrou mekaar.

e Die feit dat verskillende gemeenskapslede verskillende
narratiewe oor mekaar het. Dit word voortdurend intern
versterk omdat daar nie genoegsame kontak met mekaar is

nie.

Indien jy graag_so ‘'n gesprek op jou dorp wil reél, klik hier om

die aansoek te voltooi. Dit is glad nie ‘n ingewikkelde proses nie.

DAAR IS ‘N
OPLOSSING
VIR
HAWELOSES

IN DIE KERK!

Kaapstad word tans gekonfronteer met ‘n reuse-uitdaging rakende
haweloosheid. Hierdie probleem word egter nie net in Kaapstad aangetref

nie, maar ook in talle ander dorpe en gemeenskappe in ons streek. Die groot

vraag is: waar |& die oplossing? In Kaapstad alleen word daar ‘n heenkome

vir meer as 14 000 mense gesoek (dit sluit die algemene behuisingsnood uit).

Nuwe navorsing wys daarop dat kerke uitstekend geposisioneer is om hierdie
probleem aan te spreek. Klein groepe mense, waar gemeenskapslewe
versterk kan word, waardes gevestig kan word en nuwe integrering by die
samelewing kan plaasvind, is die ideaal. Ongebruikte geboue by kerke kan
uitstekend hiervoor aangewend word en die goeie nuus is dat fondse vir
hierdie doel heel moontlik beskikbaar is. Daar word dus geen finansiéle las
op gemeentes geplaas nie. Daar is ook bepaalde “exit’-strategieé in plek
wat verseker dat kerksale bloot as ‘n oornagfasiliteit benut word. Die krisis

wat destyds in die Metodiste Kerk in Kaapstad ontstaan het, word so vermy.

Die Sentrum vir Publieke Getuienis is tans in gesprek met ander kerke, NRO's

en Stad Kaapstad oor moontlike modelle wat kan werk.

Lees die volgende insiggewende artikel oor toepaslike navorsing_hier.

https://www.allchurches.co.uk/advice-and-resources/could-your-church-help-house-the-homeless/

Belangrike terugvoer oor
De Hoop

Ons werk deur die Hoop en Versoening Trust kliphard om
'n storie van hoop by De Hoop op Oudtshoorn te skryf. Die
kerk wil nie ontwikkelingswerk doen om enige geld te
maak nie. Ons wil die langtermyn voortbestaan van die
pragtige ou kerkgebou as bron van hoop en middelpunt

van ‘n lewegewende gemeenskap vir die armes verseker.

Die eerste nuusbrief: Vriende van De Hoop, het pas

verskyn. Lees die volle nuusbrief hier.

Hoogtepunte wat reeds
bereik is

Van die hoogtepunte wat uitstaan is die volgende:

e Twee bekwame vrywilligers, Richard Collopen en
Gerrie Schoeman, werk feitlik voltyds om die nuwe
droom 'n werklikheid te maak.

e Die eerste suksesvolle gesprekke is met die
munisipaliteit en die distriksmunisipaliteit gevoer
oor volhoubare ontwikkeling wat water en
vullisverwydering insluit.

« Die sinode het besluit om 'n klein bedrag
beskikbaar te stel om die mees basiese kostes vir 'n
periode van 3 jaar te dek.

e Ons is in die proses om tenders te kry vir die
behoorlike omheining van die hele gebied om De
Hoop.

e Die landmeetwerk is reeds gedoen.

e 'n Kantoor is by De Hoop geopen.

e Die kerk is weer skoongemaak en is oop vir
besoekers.

e 'n Aansoek om behoorlike roetemerkers langs die
R62 op te sit, is voltooi: DE HOOP HISTORIESE KERK
en MUSEUM.

» Die sinode het besluit om die interim bestuur van
De Hoop aan die Hoop en Versoening Trust oor te

dra (sien www.hopetrusts.org).

Die HOOP

beskaam nie.

LEERSENTRUM Ten slotte besef ons dat ‘n Nog ‘n veld wat aandag verdien, is
matrieksertifikaat nie alleen genoeg die aanvullende onderrig wat aan
VAT HANDE MET isom vir leerders werk in ‘n nuwe leerders in die sekondére fase gegee

HANDEVAT ekonomie te verseker nie. moet word.
MUSIEKSKOOL

Groot werk word tans onder in die Dit is hier waar een van ons

veld van vroeé kinderontwikkeling loodsprojekte, die Kleinmond na-
IN KLEINMOND o

gedoen. Nog meer moet in die uurse leersentrum, hard probeer om

grondslagfase gedoen word. ‘n verskil te maak.

Nog ‘n paar oortuigings is die afgelope tyd

vir ons bevestig.

Suid-Afrika sit tans met ‘n gebroke

onderwyssisteem. Ons wiskundige

"Suid-Afrika sit tans met n
gebroke onderwyssisteem.”

opleiding word tans gemeet as 144ste uit
145 lande. Verder |é van ons grootste
probleme in wat by die grondslagfase aan

die gebeur is.

NUWE FOKUSSE
MAAK ONS
OPGEWONDE:

e ‘nVennootskap wat met die
Handevat Musiekskool aangegaan
is om kinders klassieke musiek-
vaardighede aan te leer (foto).
Ekstra-kurrikulére vakke wat in
2022 aangebied gaan word. Ons
dink hier spesifiek aan
entrepreneurskap, tegniese
vaardighede, toerisme en selfs

vaardighede in tuinmaak.

Gesprekke met instellings wat

soortgelyke inisiatiewe loods op
ander dorpe is ook aan die gang.

Ons wil ons netwerk uitbrei.



Die sentrum is deur middel van sy direkteur, Braam
Hanekom, ten nouste betrokke by SAFCEI wat ‘n reeks
programme fasiliteer om bewusmaking in
geloofsgemeenskappe te stimuleer. SAFCEI speel
ook ‘n daadwerklike rol om die regering
verantwoordbaar te hou oor belangrike

beleidsaspekte wat klimaat raak.

Onlangs het die belangrike COP26 beraad in
Glasgow, Skotland, plaasgevind tussen 31 Oktober en
11 November en was 'n poging om in meer konkrete
terme 'n aksieplan teen klimaatsverandering en

ekologiese verweer van ons planeet vas te |&.

Om kortliks te sien wat die
klimaatooreenkomsbesluite alles behels, wat die
goeie uitkomstes van die konferensie was en wat die

negatiewe punte daarvan is, klik hier.

COP26 EN DIE BULT
WAT ONS MOET KLIM

Wanneer daar soveel storms om jou woed en ons almall
half veg om oorlewing, kan sake soos die ekologie en
klimaat maklik agterweé bly. Hier by die Sentrum vir

Publieke Getuienis wil ons dit nie doen nie.

Van al die uitdagings wat ons sou nalaat om behoorlik
aan aandag te gee, is ons omgewing waarskynlik die
een wat die grootste op ons kinders en kleinkinders
kan impakteer. Dit is dié een waarvoor hulle ons die
meeste sou verwyt sou ons nie behoorlik hieraan

aandag gee nie.

Dit gaan nie net ons welsyn raak nie, maar veroorsaak
reeds die uitwissing van talle spesies op die planeet.
Ook die uiteindelike uitwissing van die mens is nie

onmoontlik nie.

UNITED NATION CLIMATE CHANGE
CONFERENCE 2021

UNITING THE WORLD TO
CLIMATE CHANGE.

https://www.youtube.com/watch?v=hPWAyDCZ3Xg&feature=youtu.be

PUBLIEKE GETUIENIS
IS UITERS BESORGD
OOR WAT IN
SOMMIGE PLAASLIKE
REGERINGS GEBEUR.

Groot ontsteltenes heers oor
die feit dat daar in die
Kannaland munisipaliteit
TWEE veroordeelde
misdadigers (seksuele
aanranding en korrupsie,
onderskeidelik) as
burgemeerster en onder-
burgemeester gekies is.

Die Kerk van Christus glo
altyd dat mense vanuit die
genade en vergifnis wat ons
in Christus ontvang aan
enige iemand 'n tweede
kans moet gee. Hierdie
genade mag egter nie

goedkoop gemaak word nie.

Daarom verwag ons ‘'n
duidelike uitklaring en
opklaring oor berigte dat die
nuutverkose burgemeester en
onder-burgemeester aan
ernstige wandade skuldig
bevind is.

Die minste wat ons verwag, is
‘n verklaring van opregte
berou deur die verkose lede,
maar ook ‘'n voorneme van
deursigtige leierskap en die
oopmaak van die boeke van
die munisipaliteit om die
vertroue te herstel.

Ons stel dit duidelik dat ons
nie mense blindelings wil
veroordeel nie, maar wil met
die gesag wat aan die kerk
toegeken is, vra dat daar
duidelike en dringende
uitklaring kom.

Dit is vir ons vreemd dat ‘'n

party soos die ANC wat voor
die verkiesing geroem het
dat hulle voortaan etiese
leierskap sal ondersteun in
hierdie koalisie gegaan het.

Ons wag op ‘n uitklaring
sodat die vertrou herstel
kan word.

Ten tye van die opstel van
die nuusbrief is verneem
dat die ANC hulle koalisie
gaan heroorweeg. Geen
finale uitsluitsel is egter nog
verkry nie. Die Sentrum vir
Publieke Getuienis gaan die
situasie fyn dophou.

Kontakons

Sentrum vir Publieke Getuienis
021957 7202
De Lange Straat 5, Bellville Central, 7530

Direkteur Braam Hanekom
braam@kaapkerk.co.za

Administratiewe kooérdineerder Annelie Brits

spg@kaapkerk.co.za

Kommunikasiebeampte Wilmi Wheeler
media@kaapkerk.co.za

Bankbesonderhede (donasies welkom)
Hoop en Versoening Trust

Nedbank

Takkode: 198765

Rekeningnommer: 1169975933

NUUSBRIEF-INTEKENING
spg@kaapkerk.co.za

Stuur ook 'n e-pos indien jy nie meer hierdie
nuusbrief wil ontvang nie.

iThemba word uitgegee deur
die Sentrum vir Publieke Getuienis.

Enige persoon is welkom om die iThemba-
nuusbrief aan vriende of familie te stuur.
Stuur gerus ook vir ons e-posse aan van
individue wat graag die nuusbrief sal wil
ontvang.

publiekegetuienis.org

ithemba.

Saam kan ons 'n verskil maak.



INHOUD

OPSKRIF

ANDRIES CILLIERS

Direkteursbrief « BIl. 1

Ek glo omdat daar iets is en nie niks nie en ek nie kan ophou om Sosiale kohesie in SA + Bl. 2
myself te verwonder daaroor nie. Oor die vraag waarom daar iets
is, kan ek my nie berus by ‘n “sommer” nie. Ek kan nie glo dat die '
werklikheid waarin ons leef, die toevallige produk van blinde Hoop vir Landbousektor + Bl. 3

natuurkragte is nie.

, , L Leersentrum op Kleinmond « Bl. 4
Ek glo omdat daar in my 'n onvermoé is om maar te aanvaar dat
die werklikheid “is wat dit is” omdat daar in my 'n verlange is na
waarheid en geregtigheid en goedheid en skoonheid; 'n verlange
wat ek nie dink uit myself gebore is of deur myself uitgedink is nie.
Ek is 6f 'n absurde idealis, 6f waarheid, geregtigheid, goedheid en
skoonheid is werklikhede waarvan God die uiteindelike Bron is. #GROEI « Bl. 6

Ekumeniese eenheid °
huwelikregistrasies « Bl. 5

#” SENTRUM VIR PUBLIEKE GETUIENIS
B® SPG@KAAPKERK.CO.ZA * 021 5554 555 L



BRAAM HANEKOM Die Bybel IS
Mense vra soms of die kerk haar met dinge moet besig hou wat deurspek met
so al na politiek wil lyk en ruik? Hierop moet ‘n mens versigtig Oproepe dat Ons

wees om ‘n goedkoop antwoord te gee, want veral party
politiek kan soms inderdaad ‘n lelike besigheid wees. Die feit is konkreet b die
egter dat politiek mense se lewens op deurslaggewende wyse y

raak. Dit is dieselfde mense vir wie God omgee en baie lief is. nOOd en

Die Bybel is deurspek met oproepe dat ons konkreet by die uitdagings Van die

nood en uitdagings van die wéreld betrokke moet raak. In

Matteus 25 maak Jesus ‘n kras onderskeid tussen die skape en Wéreld betrOkke

die bokke. Die verskil was mense wat omgegee het vir die
hongeres, diegene sonder klere en huisvesting, wie dors was, in moet raak
die tronk was en siek was. Die Evangelie van Lukas word ook .
nie sonder rede die Evangelie van die Armes genoem nie.

Daar word vertel dat die groot hervormer, Johannes Calvyn,
sou gesé het dat hy nie van die kerk alleen ‘'n beter plek wou
maak nie, maar wel sodat die kerk van die stad ‘n beter plek
sou maak. Baie van die diakens wat hy aangestel het, was dan
ook regsgeleerdes wat hom in die taak sou help. Calvyn het
dan ook talle fassinerende “politieke” uitsprake en voorstelle
oor die demokrasie en regering van die stad gemaak.

Intussen kreun ons dorpe en stede onder ‘n magdom sosiaal-
maatskaplike uitdagings. Die vraag is of die kerk regtig nog 'n
rol kan en wil speel. Die versoeking om in die eie kokon van
oorlewing terug te trek, sal altyd daar wees. Daar word egter
vertel dat Aartsbiskop William Temple ‘n deurslaggewende rol
gespeel het om politieke partye en ekonome na die Tweede
Wéreldoorlog bymekaar te kry om konstruktief te besin oor die
heropbou van die land.

In hierdie uitgawe van iThemba vertel ons meer van die werk
van die Sentrum vir Publieke Getuienis, maar probeer ook

terselfdertyd aantoon waar van ons grootste uitdagings nou |é.

Lekker lees en kontak ons gerus as jy verder wil saamgesels.




ONS DROOM IS SOSIALE KOHESIE IN SUID-AFRIKA

Die versterking van sosiale kohesie by steeds baie hoog op ons lys. Twee inisiatiewe

het die afgelope kwartaal aandag gekry. Die eerste was die fasilitering van die ‘n @
“onafgehandelde familiegesprek” tussen die VGK en die NGK op Piketberg (foto). Ons -
het opnuut bewus geword van die hoeveelheid seer wat onder die oppervlak, oral in

ons samelewing, 1&. Die gewilligheid, moed en ywer om die saak aan te pak, het ons
- ) : : . DAY
inspireer. 'n Opvolggesprek is bepan vir 23 Junie.

S

Ry
i

Daar het ook gesprekke met Barend la Grange van South Africa Day plaasgevind. SA DAY is bekend vir
hulle uitstekende werk in plekke soos Coligny en Senekal. ‘n Volledige onderhoud met Barend kan in die
video bo gesien word. Dit is opvallend hoeveel ooreenkomste daar tussen die werk van SPG se
#100DorpeDialoog en SA DAY is. Ons sien uit na opvolggesprekke en toekomstige samewerking.

Intussen word daar ook ‘n volledige Zoom-konferensie beplan waar daar spesifiek op wenke gefokus sal
word vir mense en dorpe wat moedeloos is vir konflik en agteruitgang en graag ‘n verskil wil maak. Hou
die amptelike nuusbrief van NG Kerk Wes-Kaapland, VrydagNuus, dop in die verband.

WENK: Moenie moedeloos raak as jy teleurgestel word wanneer dit lyk of jou eerlike inisiatiewe
ontspoor nie. SA het baie komplekse sosiale dinamika. Ons soek leiers met lang asems, baie
geloof, moed en geduld.

WWW.PUBLIEKEGETUIENIS.ORG | 02



HOOP VIR LANDBOUSEKTOR?

Op 17 Junie het verteenwoordigers van Diaconia, die Ring
van Oudtshoorn, SPG, landbou en die informele
nederstetting by De Hoop buite Oudtshoorn vergader om na
oplossings en moontlikhede vir die toekoms te kyk.

Die moderamen moet in Augustus 'n besluit neem om die
De Hoop te vervreem/verkoop of om iets verbeeldingryks
te doen. Die volgende alternatiewe voorstel is op die tafel:

Plaas die kerk en saal in ‘n trust: Vriende van De Hoop, wat

dan in die toekoms na die geboue sal omsien. Kry 'n

ooreenkoms met die munisipaliteit om basiese dienste

(waterkarre en vulisverwydering) te bly lewer, asook om belastings aan die kerk op te hef. Kry ooreenkoms met
landbougemeenskap om hande te vat met die kerk met die voorsiening van behuising vir hul werkers. Verskuif die
mense op die stasie na die erwe wat aan die kerk behoort OM die kerk. Baken die hele gebied af met 'n
eenvoudige skaapkraal muurtjie, gebou deur die gemeenskap.

Vestig ‘n “Elim, Wuppertal of Zoar” waar ons saam met landbou vir mense wat plase moet verlaat, ‘n toekoms
gee. Bly werk aan alternatiewe behuisings konsepte met mense soos Quinton Adams (“Shackbuilder”) Gebruik
die saal vir ‘n skooltjie ens. Ontwikkel kerk en stasie as toeriste attraksie. Moenie die witvlag hys, verkoop en

retireer nie. Die kerk moet nou stories van hoop skryf en De Hoop is so 'n plek.

HAWELOOSHEID - 'N
GROEIENDE KRISIS

Die hawelose en huislose probleem in ons dorpe en stede is
besig om handuit te ruk. By die SPG is ons geruime tyd besig
om oor die saak na te dink en baie goeie samewerking
bestaan tussen ons en MES. Dit is 'n komplekse sentitiewe
uitdaging met baie gesigte en kante.

Die volgende is duidelik. Die geld is op vir die voorsiening
van behuising langs konvensionele/bestaande weé. Dit sluit
die lewering van grootmaat dienste in.

SUID-AFRIKA STAAR ‘N MASSIEWE BEHUISINGSTEKORT IN DIE GESIG. DIE
AGTERSTAND GROEI BY DIE DAG TERWYL BESKIKBARE BEFONDSING AL MINDER RAAK.

Ons soek alternatiewe konsepte en het reeds met die departement Ingenieurswese by die Universiteit van
Stellenbosch in die verband in gesprek getree. Is daar iemand wat hier lees wat ons kan help met 'n
menswaardige estretiese modulére eenheid wat nie meer as R30 000 kos nie. Dit hoef nie. Uitgesluit toilet,
badkamer ens. Ons kyk ook na die lewering van ‘n losstaande solar eenheid vir 'n huisie wat ligte, selfoon en
TV kan diens.

Dit is ook duidelik dat niemand meer die probleem alleen kan oplos nie. Kerk, staat, besigheid en landbou sal
moet hande vat. Ons soek mense wat saam met ons hieroor kan bid en dink!




FEITE OOR HAWELOOSHEID
INFOGRAPH

- Special Exclusive Offer

GROE]

YOUR SECRET CODE: SPECIALSALE

HOW TO CLAIM

1 2 3 4
Copy the Add product Enter the code Click
secret code to your cart "Redeem”

CLAIM MY REWARD

Delivering newsletters through email is one of the best ways to build

a strong relationship with your members and customers.

Stay Updated @@ X &



Bendegeweld

Bendegweld is steeds ‘n diep diep seer in ons
gemeenskappe. Die SPG het ook die afgelope kwartaal ‘n
werkswinkel in Belhar gehou war daar diep na oorsake,
statistieke en oplossings gekyk is. Daar is letterlik DUISENDE
van ons jongmense tans by bendes op die Kaapse Vlakte

beskikbaar.

Sien getalle hier. Waar begin ‘n mens?

Ons loods eersdaags saam met ds Stephen Pedro en 'n
aantal VGK leraars ‘n PA-SEUN projek..
Bid ook saam met ons dat God die DENKE van mense in SA

sal verander.

Mthimkhulu

‘ggn =
/
/

s " ~ = Ons het op op 16 Junie Jeugdag gevier, maar ons jeug is in die
‘ moeilikheid. Ons het fantastiese jongmense. Van gholfspelers
tot jeugkore en wetenskaplikes. Maar ook te veel vaderlose,
huislose en hooplose kinders. Daarby is dit nie net die
onderwysstelsel wat in die moeilikheid is nie, maar ook die

versorging van ons kinders NA skool.

Op Kleinmond het die Kogelberg Educational Trust ‘n na-ure
leersentrum begin waar kinders ekstra klasse kan kry, in 'n
veilige stil ruimte kan studeer, toegang tot handboeke kan kry
(steeds baie met net afgerolde onduidelike fotostate!), op

rekenaars kan werk en 'n ete kan kry.

Ons glo dat die model op elke dorp in SA moontlik is! Daar is
te veel kerksale wat leegstaan en hiervoor gebruik kan word.
Daar is te veel afgetrede onderwysers wat nog 'n reuse

bydrae tot die land kan lewer en te veel kinders wat smag na

liefde en mentorskap.



ISRAEL - PALESTINA

Artificial intelligence gets real

When sending out a company
newsletter, keep in mind these
three things. First, send out your
newsletter regularly. Stick to your
promise if it's going to be weekly,
monthly or quarterly. Second is to
have a proper layout. Make your
newsletter is interesting and easy to
read. Lastly, ensure the quality of
the content and images you

will share.

It's very crucial to plan how your
company newsletter will come to
life. Will you be assigning the
writing tasks to your employees
who are good with words or hiring
an off-site employee for the task?
Who will provide the images? Will
these be sourced by human
resources or will a professional
photographer will be designated
for it? These are just some of the
many questions you need to
answer.

Once you have made the relevant
decisions and have your
newsletter's editorial team built,
brainstorm on the content you will
share. Since a company newsletter
can serve a variety of purposes,
ensure the messages you will
publish are aligned with your
objective. Don't hold back on light
materials too, such as comics, fun
photos from your company
vacation, or inside jokes written in
good taste. Some comic relief is a
great way to keep readers
interested!

To better
understand how
Al can help us, we
need to see how it
fits into the
bigger picture.

Stuur ook 'n e-pos indien jy nie meer hierdie
nuusbrief wil ontvang nie.

iThemba word uitgegee deur
die Sentrum vir Publieke Getuienis.

Enige persoon is welkom om die iThemba-
nuusbrief aan vriende of familie te stuur.
Stuur gerus ook vir ons e-posse aan van
individue wat graag die nuusbrief sal wil
ontvang.

publiekegetuienis.org

ithemba.



WAAROM GLO EK?

ANDRIES CILLIERS

Ek glo omdat daar iets is en nie niks nie en ek nie kan ophou om
myself te verwonder daaroor nie. Oor die vraag waarom daar iets
is, kan ek my nie berus by ‘n “sommer” nie. Ek kan nie glo dat die
werklikheid waarin ons leef, die toevallige produk van blinde
natuurkragte is nie.

Ek glo omdat daar in my 'n onvermoé is om maar te aanvaar dat
die werklikheid “is wat dit is” omdat daar in my 'n verlange is na
waarheid en geregtigheid en goedheid en skoonheid; 'n verlange
wat ek nie dink uit myself gebore is of deur myself uitgedink is nie.
Ek is 6f 'n absurde idealis, 6f waarheid, geregtigheid, goedheid en
skoonheid is werklikhede waarvan God die uiteindelike Bron is.

INHOUD

Direkteursbrief ¢
Behuisingskrisis in SA « Bl. 1

Sosiale kohesie in SA « Bl. 2

Huis vir Haweloses * Bl. 3

Leersentrum op Kleinmond ¢ Bl. 4

Ekumeniese eenheid °
huwelikregistrasies « Bl. 5

#GROEI « Bl. 6

-
VAN DIE DIREKTEUR

Baie welkom by die Sentrum vir Publieke Getuienis se splinternuwe
nuusbrief: iThemba. Dit beteken gewoon - HOOP.

Hier by die sentrum is ons beslis nie verveeld nie. Hoe kan dit dan
ook wees in 'n land soos Suid-Afrika, waar daar soveel uitdagings

en geleenthede is?

Ons het algaande besef dat daar mense is wat sou belangstel
om saam met ons dieper te delf in van die sake wat ons op die
tafel het. Dit is presies wat ons met iThemba wil doen. Ons wil
ook die ruimte skep vir lesers om bydraes te lewer. Raak deel van
die gesprek en stuur jou bydraes/skrywes na Wilmi by
mediackaapkerk.co.za.

Sommer ‘n laaste gedagte. Daar is mense wat sé dat die klok op vyf
minute voor twaalf in Suid-Afrika staan. Ons is egter van mening dat
ons lankal by 12-uur verby is en tans in die middel van die nag is. Die
goeie nuus is dat die dag eersdaags gaan breek. Die son se opkoms

|& om die draai. Ons gaan nie ons koppe in die sand druk nie, maar
met volronde perspektief probeer kommunikeer sodat ons met die

BRAAM HANEKOM

radikaliteit van ons Christelike hoop ‘n verskil om ons kan maak.

BEHUISINGSKRUISPAD
NA COVID-19

BRAAM HANEKOM & QUINTON ADAMS

Suid-Afrika sit tans met 'n behuisingsagterstand van
ongeveer 2,3 miljoen huise en die staat het aangekondig
dat behuisingstekorte vanweé ‘n geldtekort eers gestop is.
As gevolg hiervan woed ‘n lae-intensiteit oorlog oor grond
vir behuising op baie plekke in die land. PRASA se onlangse
aankondiging dat mense wat op spoorlyne bly, verwyder
gaan word, is maar ‘n enkele voorbeeld.

SUID-AFRIKA STAAR ‘N MASSIEWE BEHUISINGSTEKORT IN DIE GESIG. DIE
AGTERSTAND GROEI BY DIE DAG TERWYL BESKIKBARE BEFONDSING AL MINDER RAAK.

Ons is oortuig dat daar alternatiewe metodes en behuisingsmoontlikhede is wat gebied kan word om hierdie
krisis op te los. Dit het egter tyd geword dat kerke sal begin saamdink en saamdoen. Die kapasiteit en
moontlikhede is beslis daar. In ‘n tyd waar ons baie saamdink oor sosiale kohesie (en ‘'n nuwe sosiale kontrak)
kan die kerk se bydrae tot behuisingsoplossings ‘'n spelbreker word. Onthou, dit gaan nie net oor geld nie.

Baie word deesdae gesé oor (grond)onteiening sonder vergoeding. Dalk is die groot fout, wat ons gemaak
het, dat ons nooit self ernstig genoeg oor restitusie was nie. Die proses is as't ware in die regering se hande

gelaat. So is ‘'n geleentheid verbeur. Gelukkig het ons nou weer 'n kans.

Sosiale kohesie

WAT SUID-AFRIKA NOU NODIG HET

Suid-Afrikaners hunker na sosiale
kohesie - die mate waarin daar 'n
samehorigheid, gedeelde respek,
vertroue, gemeenskaplike waardes en
geformuleerde belange in 'n
gemeenskap bestaan. Navorsing toon
dat ekonomiese welvaart styg en
armoede kwyn in samehorige
gemeenskappe. Waar sosiale kohesie

daal, is die omgekeerde waar.

Ons uitdaging van sosiale kohesie in
Suid-Afrika is tans groot, maar deur niks
te doen nie, verloé&n ons ons mense en
ons roeping. Die vraag is of ons as kerk

'n bydrae kan lewer. En veral hoe?

Kom ons sé eers dit. Die Christelike
bydrae tot ‘n nuwe alternatiewe
gemeenskap is radikaal en val dikwels
vreemd op mense se ore. Dit word selfs
verdag gemaak en afgemaak as naiéf.
Dit mag ons nooit mismoedig maak of

laat terugdeins nie.

Die hoop in ons behoort altyd
groter te wees as die wanhoop om
ons. Dalk die heel belangrikste. Dit
is nie met mag en krag wat ons sal
slaag nie, maar deur die Gees van
die Here (Sag. 4).

Daar |& 'n reuse-uitdaging voor
kerke se deure om die weg te wys.
Dit is nou die tyd en die
geleentheid daarvoor. Verskonings
is daar nie meer nie! Ons het nie
meer tyd nie en daar is te veel wat

ons kan verloor.

Die sentrum het ‘n stukkie
gereedskap ontwikkel wat
gemeentes sal bemagtig om saam
eenheid en sosiale kohesie in die
land te bou. Stuur 'n e-pos aan
mediaekaapkerk.co.za vir die

volledige hulpgids.

Mag ons verskillende kulturele

vorme gedy en mekaar verryk.

"Die hoop in
ons behoort
altyd groter
te wees as

die wanhoop

om ons."



Ons is baie opgewonde om te kan bekendmaak dat die ou pastorie

van die NG Kerk Bellville Moedergemeente, voortaan deur Mould
Empower Serve (MES) gehuur gaan word om haweloses daar te
huisves.

Die Getuienisaksie van NG Kerk Wes-Kaapland en VGK Streeksinode
Wes-Kaapland het 'n eerste R50 000 bewillig vir die huur en inrigting
van die huis. Behuising het ‘'n absolute krisis in Suid-Afrika geword,
maar die behuising vir haweloses bied ‘n ander unieke uitdaging. Hier
gaan dit ook handel oor die holistiese hantering van die behoeftes van
‘n persoon wat van hom-/haarself, hul gesinne en die gemeenskap
vervreemd geraak het. Ons is baie dankbaar dat ons nou ook op
hierdie wyse kan uitreik.

Ons is dringend
op soek na
alternatiewe
behuisings-
modelle om

die huidige
krisis mee aan
te spreek.

Mthimkhulu LEERSENTRUM OP
Mthimkhulu blyk die geskikte KLEINMOND

plek te wees met twee

klaskamers wat gehuur sou kon Die tieners in Kleinmond staar 'n groot uitdaging in die gesig
word en ‘n rekenaarsentrum omdat daar geen Hoérskool in die dorp is nie. Die COVID-19-
wat twee middae per week pandemie het hierdie uitdaging op baie maniere uitgelig.

beskikbaar is.

'n Behoorlike opvoeding vra meer as bloot net die voltooiing van 'n

Die leersentrum kan : . : . . .
kurrikulum en in Kleinmond sien ons te veel kinders afkomstig van

oorsiening maak ] '
VORI B T arm huishoudings wat (na 'n lang dag) terugkeer huis toe na 'n

middagsorg waar leerders hul ) ) o )
_ omgewing wat nie bevorderlik is vir leer nie.
huiswerk kan doen voordat
hulle huis toe gaan. Daar is

calk " greet gekou wel cmslep Daarom wil die Kogelberg Educational Trust 'n na-uurse leer-

sal word in werkswinkels waar sentrum by Mthimkhulu oprig. Hierdie sentrum sal in samewerking

verskillende vaardighede met die skole wat die leerders reeds bywoon, funksioneer om hulle
aangeleer kan word. te help met hul studies.
Hierdie sentrum sal parallel-

medium wees sonder fooie.

Ons doelwitte

Hoekom wil ons die leersentrum

begin?

Al die kinders van Kleinmond
moet ‘n geleentheid en 'n kans
op sukses in die lewe gegun
word. Hulle benodig dringend
toegang tot kwaliteit
opvoeding. Nie net onderrig
nie. Die sentrum is 'n veilige
ruimte waar ‘n nuwe

waardestelsel onder ons jeug

gekweek kan word.



Ekumeniese

groepe dink saam

Deur Braam Hanekom

Verteenwoordigers van een van
die grootste ekumeniese liggame
in die Wes-Kaap (WCEN) is deur
die Sentrum vir Publieke Getuienis
genooi om saam te gesels oor
groter samewerking vorentoe. Die
groep het Dinsdag 23 Februarie
2021 by die sinodale sentrum
vergader.

Huweliksregistrasies:

'n kopseer vir
predikante

'n Aantal groot gesamentlike
uitdagings is bespreek, onder
andere ook die nuwe belastings

op kerkgeboue.

Dit is nou meer belangrik as ooit
tevore vir kerke om hande te vat
en 'n gesamentlike profetiese
stem uit te bring oor die kritiese
uitdagings van ons tyd.

Huweliksregistrasies bly ‘n kopseer
vir sommige predikante. Een van die
redes is dat dit wil voorkom of die
verskillende kantore van Binnelandse
Sake (BS) die saak verskillend
hanteer. Terwyl sommige kantore na
15 Februarie wel registrasies
hanteer het, was ander kantore (bv.
Bellville) steeds gesluit “tot verdere
kennisgewing." Sommige kantore
het ‘n spesiale tou vir
huweliksregistrasies en ander nie;
daar moet dit saam met
sterfteregistrasies gedoen word.
Daar spandeer predikante soms ure
in ‘n tou. Die SPG het by BS navraag
gedoen en die volgende skrywe is
ontvang:

Op die foto onder verskyn van
links na regs: Braam Hanekom
(SPG), Mark Long (Western
Cape Religious Leaders Forum),
Mbulelo Bikwani (Western Cape
Ecumenical Network), Lionel
Louw (Western Province Council
of Churches/SACC) en Barry
Isaacs (Religious Leaders Task
Team).

"The response below was received
from Bongiwe Sakawuli, District
Manager of the Cape Metro and
Overberg:

I have asked all offices in Cape
Metro and Overberg to have a
separate queue for marriage officers
as they do for death registrations. If
you experience any problems in any
of the offices in Cape Metro and
Overberg, please feel free to contact
me on 066 478 4060."

Die nuutste terugvoer wat ons
ontvang het, is dat die minister op
3 Maart 'n aankondiging sou maak
oor die heropening van registrasies.




#GROEI

Hoop en Versoening Trust

deur Annelie Brits

COVID-19 het beklemtoon hoe belangrik volhoubare voedselvoorsiening
is en diegene by die Hoop en Versoening Trust het besef dat die uitdeel
van kospakkies nie volhoubaar is nie. Daarom poog hulle om individue
en gemeenskappe te bemagtig om hulle eie kos te produseer met die
#GROEI-projek.

Die trust het oor die afgelope maande positiewe terugvoer ontvang
rakende hierdie innoverende groentesaadprojek. Talle gemeenskappe
deel stories van hoop oor hoe #GROEI hulle gehelp het om die breér

gemeenskap te inspireer en hulle meer selfonderhoudend te maak.

Wat hierdie projek spesiaal maak, is die feit dat enige individue,
gemeenskap of gemeente betrokke kan raak. Jy het nie 'n graad of

spesiale vaardighede en opleiding nodig nie. Dit is bekostigbaar en kan

deur jonk en oud geniet word. Kontak gerus vir Annelie by

spgekaapkerk.co.za vir meer inligting oor hoe om aan te sluit.

De Lange Straat 5, Bellville Central, 7530

Direkteur Braam Hanekom
braam@kaapkerk.co.za

Administratiewe kooérdineerder Annelie Brits

Kommunikasiebeampte Wilmi Wheeler
media@kaapkerk.co.za

Bankbesonderhede (donasies welkom)
Hoop en Versoening Trust

Nedbank

NUUSBRIEF-INTEKENING
spg@kaapkerk.co.za

Stuur ook 'n e-pos indien jy nie meer hierdie
nuusbrief wil ontvang nie.

iThemba word uitgegee deur
die Sentrum vir Publieke Getuienis.

Enige persoon is welkom om die iThemba-
nuusbrief aan vriende of familie te stuur.
Stuur gerus ook vir ons e-posse aan van
individue wat graag die nuusbrief sal wil
ontvang.

publiekegetuienis.org

ithemba.

Saam kan ons 'n verskil maak.



